Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ

________________մարտի 2015 թվականի N_____-Ն

 ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍԻՆ

	Հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 3-րդ կետը, Հայաստանի Հանրապետության կառավարությունը որոշում է՝
1. Սահմանել, որ հանրապետական սփռման մուլտիպլեքսի արբանյակային տարածման համար արբանյակային ունակության  վարձակալության  ծառայությունների գնման գործընթացի կազմակերպման գնման հայտով,  նախաորակավորման հայտարարությամբ և հրավերով մասնակիցների նկատմամբ սահմանվում են հետևյալ պահանջները՝
1)   <<Գնումների մասին>>   Հայաստանի Հանրապետության օրենքի (այսուհետև՝ օրենք) 5-րդ հոդվածի 3-րդ մասի 1-ին, 2-րդ, 3-րդ, 4-րդ և 5-րդ կետերով նախատեսված որակավորման չափանիշների պահանջներին համապատասխանությունը գնահատելու նպատակով, մասնակիցները նշված պահանջներին իրենց տվյալների համապատասխանությունը գնահատելու համար  ներկայացնում են միայն գրավոր հայտարարություն.
2)Հայաստանի Հանրապետության ռեզիդենտ չհանդիսացող մասնակիցը գնային առաջարկը կարող է ներկայացնել արտարժույթով, իսկ ընտրված մասնակից ճանաչվելու դեպքում պայմանագիրը կարող է կնքվել և վճարումները իրականացվել այդ արտարժույթով.
3)մասնակիցը հայտով ներկայացնում է կնքվելիք պայմանագրի նախագիծը, որը պետք  է ներառի դրույթ հետևյալի մասին՝ պայմանագիրը կնքվում է արտարժույթով, թե ՀՀ դրամով և նախատեսվի մատուցված ծառայությունների դիմաց  առաջարկվող գումարի չափը.
4)պայմանագիրը կնքվում է կայուն գնով՝ հինգ տարի ժամկետով.
5)Հայաստանի Հանրապետությունը պետք է դիվանագիտական հարաբերություններ ունենա այն պետության հետ, որի ռեզիդենտն է հանդիսանում վարձակալության ենթակա արբանյակի սեփականատերը և/կամ օպերատորը:
1. Հայաստանի Հանրապետության տրանսպորտի և կապի նախարարին՝ սույն որոշման 1-ին կետում նշված Հայաստանի Հանրապետության ռեզիդենտ չհանդիսացող մասնակցի հետ կնքված պայ մանագրի հիման վրա արտարժույթային վճարումների կատարման արդյունքում Հայաստանի Հանրապետության պետական բյուջեից հատկացված միջոցների անբավարարության դեպքում Հայաստանի Հանրապետության կառավարություն ներկայացնել առաջարկություն՝ այդ միջոցները Հայաստանի Հանրապետության կառավարության պահուստային ֆոնդից հատկացնելու վերաբերյալ:
1. Սույն  որոշումն ուժի մեջ է մտնում պաշտոնական  հրապարակմանը հաջորդող օրվանից:



ՏԵՂԵԿԱՆՔ-ՀԻՄՆԱՎՈՐՈՒՄ

Հայաստանի Հանրապետության կառավարության <<Հանրապետական սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման                         մասին>>  որոշման    նախագծի ընդունման մասին

	Ներկայացված նախագծով նախատեսվում է գնման գործընթացի առանձնահատկություններով պայմանավորված սահմանել ՀՀ կառավարության 2011 թվականի փետրվարի 10-ի թիվ 168-Ն որոշմամբ չնախատեսված, սակայն Հանրապետական սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման համար անհրաժեշտ նորմեր, մասնավորապես՝ գնումը կատարվելու է արբանյակ շահագործող և ոլորտում առաջատար համարվող օպերատորներից որևէ մեկից, որոնց պայմանները սկզբունքորեն  տարբերվում են գնումների գործընթացը կազմակերպման մասին կարգի պահանջներից: Ստորև նշվում են դրանցից մի քանիսը. 
1. յուրաքանչյուր օպերատոր ունի պայմանագրի իր ձևը, որով աշխատում է աշխարհի տարբեր երկրներում: Այլ տեքստի տակ օպերատորները չեն ստորագրի
1. նախկինում կատարված նմանատիպ աշխատանքների մասին հայտարարություն և պայմանագիր օպերատորները չեն ներկայացնի, քանի որ վերջիններս դրանք համարում են կոմերցիոն գաղտնիք
1. անհրաժեշտ է, որ արբանյակային օպերատորի երկրի և արբանյակի սեփականատեր երկրի հետ Հայաստանի Հանրապետությունը ունենա դիվանագիտական հարաբերություններ՝ շահագործման ընթացքում փոխադարձ այցելություններ կատարելու համար
1. պետական բյուջեի միջոցների տնտեսման նպատակով նպատակահարմար է պայմանագիրը կնքել 5 տարի ժամկետով
Թվարկված կետերի ամբողջովին կամ մասսամբ կատարման պատճառով հնարավոր է, որ մրցույթը չկայանա, ինչը կվտանգի ՀՀ տարածքում թվային հեռուստատեսային հեռարձակման համակարգի ներդրման ծրագրի իրականացման ժամկետները:
Հաշվի առնելով, որ գնմամբ հետաքրքրված են առաջատար օպերատորներ, մասնավորապես ամերիկյան Ինտելսատ ըներությունը, որն իր ռեսուրսներով և բյուջեով ոլորտի առաջատարն է աշխարհում, ֆրանսիական Եվտելսատը, որը աշխարհում զիջում է միայն Ինտելսատին, իսկ Եվրոպայում առաջատարն է և այլ առաջատար օպերատորներ, ուստի որոշման նախագծով առաջարկվող փոփոխությունները ոչ մի լրացուցիչ ռիսկերի չեն հանգեցնի:

Հայաստանի Հանրապետության կառավարության «Հանրապետական                 սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»   նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին


Հայաստանի Հանրապետության կառավարության «Հանրապետական սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»    որոշման նախագծի ընդունումը  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 


      Ց Ա Ն Կ

Հայաստանի Հանրապետության կառավարության «Հանրապետական                 սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»  որոշման նախագծի հեղինակների

Հայաստանի Հանրապետության կառավարության «Հանրապետական սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»   որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի  իրավաբանական վարչության կողմից:

Հայաստանի Հանրապետության կառավարության «Հանրապետական                 սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»  որոշման նախագծի ընդունման կապակցությամբ պետական բյուջեում ծախսերի  և եկամուտների ավելացման կամնվազեցման մասին

Հայաստանի Հանրապետության կառավարության «Հանրապետական սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»   որոշման նախագծի ընդունումը Հայաստանի Հանրապետության 2015 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:





Ց Ա Ն Կ

իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության «Հանրապետական                 սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»  որոշման նախագիծը

Հայաստանի Հանրապետության կառավարության «Հանրապետական սփռման մուլտիպլեքսի արբանյակային տարածման համար արբանյակային ունակության վարձակալության ծառայությունների գնման գործընթացի կազմակերպման մասին»   որոշման  նախագիծը մշակվել է «Իրավական ակտերի մասին» ՀՀ օրենքի պահանջներին համապատասխան: 
 

